
	   ОБЩЕСТВЕННОЕ ОБЪЕДИНЕНИЕ

«КАЗАХСТАНСКИЙ ОТРАСЛЕВОЙ ПРОФЕССИОНАЛЬНЫЙ СОЮЗ РАБОТНИКОВ ОБРАЗОВАНИЯ И НАУКИ»


            АТҚАРУ КОМИТЕТІ                                          ИСПОЛНИТЕЛЬНЫЙ  КОМИТЕТ
                                              ҚАУЛЫ                  ПОСТАНОВЛЕНИЕ

15.06.2020 жыл                                                                                             № 3, 2 т. 
Кәсіподақ органдары мен ұйымдарын 
ұйымдастырушылық және кадрлық нығайту туралы 

Қазақстандық салалық білім және ғылым қызметкерлері кәсіподағының Атқару комитеті ҚАУЛЫ  ЕТЕДІ:

1. Кәсіподақ төрайымының орынбасары В.Ф.Беженаровтың «Кәсіподақ органдары мен ұйымдарын ұйымдастырушылық және кадрлық нығайту туралы» ақпараты назарға алынсын.   


2. Салалық Кеңестің ұйымдастырушылық және кадрлық жұмыс жөніндегі бөлімінің осы мәселе бойынша түсінік хаты Кәсіподақтың мүшелік ұйымдарына, филиалдары мен құрылымдық бөлімшелеріне жіберілсін (тіркеледі).


3. Кәсіподақ органдары мен ұйымдарын ұйымдастырушылық және кадрлық нығайту, Қазақстандық салалық білім және ғылым қызметкерлері кәсіподағы қызметінің 2019-2024 жылдарға арналған Бағдарламасын іске асыру жөніндегі мақсатты бағытталған жұмыс салалық кәсіподақтың мүшелік ұйымдарының басымды жұмыс бағыты болып есептелсін.  

Осы мақсатта:


- кадрлық жұмыстағы жағдайды нақты талдау негізінде кәсіподақ ұйымдары қызметінің тиімділігін арттыруға, білім саласы қызметкерлерінің еңбек құқықтары мен мүдделеріне өкілдік ету және қорғау жөніндегі жарғылық мақсаттар мен міндеттерді іске асыруға бағытталған бірыңғай кадрлық саясатты іске асыру шаралары белгіленсін;   


- кәсіподақ кадрларымен жұмыста облыстық және аумақтық ұйымдардың, аудандық және қалалық кәсіподақ комитеттерінің аппараттарына дайындалған және білікті мамандарды іріктеу мен жинақтауға аса назар аударылсын;   


- кәсіподақ кадрларының резервіне қойылатын талаптарға сәйкес, барлық деңгейлердегі кәсіподақ органдары мен ұйымдары басшыларының лауазымдарына резерв құрылсын. Кәсіподақ құрылымдарының басшылық органдарындағы жастар өкілдіктеріне талдау жүргізіліп, оларды кәсіподақтың алқалы және басқарушы органдарының құрамдарына ұсыну жөнінде нұсқаулар дайындалсын, кадрлық резервті алқалы органдардың отырыстарында бекіту тәжірибеге енгізілсін.     

4. Мүшелік ұйымдардың басқарушы органдары кадрлық жұмысты іске асырудың маңызды шарты кәсіподақ кадрлары мен активін оқытудың тиімділігін арттыру деп есептесін. Бұл мақсатта  кәсіподақ оқуының үздіксіздігі мен жүйелілігін қамтамасыз етіп, оқу мазмұнын, ұйымдастыру нысанын кәсіподақ қызметкерлері мен активінің тиісті дағдылары мен біліктерін дамытуға, кәсіподақ ұйымдарының алдына қойылған заманауи міндеттерді шешу үшін қажетті білім алуға жолдау қажет. 


5. Облыстық, аумақтық ұйымдар басшыларының штатты құру кезінде кәсіподақ бюджетін тиімді пайдалануға жауапкершіліктерін арттырып, ең алдымен кәсіподақ органдарының аппараттарын кәсіподақ мүшелері – қызметкерлерді құқықтық, әлеуметтік қорғау мәселелері жөніндегі маман кадрлармен толықтыруға қол жеткізсін.

6. Мүшелік ұйымдар жергілікті жерлердегі аудандық, қалалық, бастауыш кәсіподақ ұйымдары қызметінің басымдықтарын қайта қарап, олардың ең алдымен әлеуметтік әріптестік тиімділігін одан әрі арттыру, кәсіподақ мүшелерінің кәсіптік мүдделерін құқықтық және әлеуметтік қорғау жөніндегі жарғылық мақсаттар мен міндеттерді, кәсіподақтың XIV съезінің Бағдарламалық нұсқауларын іске асыру бойынша ұйымдастырушылық шараларды өткізуге назарын аударсын.   


7. Кәсіподақтың облыстық, аумақтық ұйымдары, филиалдары осы Қаулының орындалу барысы туралы кәсіподақтың Салалық Кеңесіне 2020 жылғы 1 қарашаға дейін ақпарат берсін.  
8. Осы қаулының орындалуын бақылау Кәсіподақ төрайымының орынбасары В.Ф.Беженаровқа жүктелсін. 

Төрайым                                                                                  А. Мұқашева  

